
গুৰু হত্যা পাপৰ মৰণ প্ৰায়শ্চিত।

পৰম প্ৰকাৰে দুই বিধ যে বিহিত॥

লৌকিক সন্মত এই ঋষি সমস্তৰে।

এক বিধ মৰণ যি জন দেহা এৰে॥ ২৪২॥

আৰ বিধ যিটো আপুনাৰ গুণ কয়।

আপুনি লোকত যিটো গুণ প্ৰশংসয়॥

আকে জানি আপনাৰ গুণ যত যত।

আপুনি কহিলে হয় মৃত্যুতো অধিক॥ ২৪৩॥

আত্ম শ্লাঘা আত্মহত্যা সম প্ৰায়শ্চিত।

পৰম প্ৰখ্যাত দুয়োবিধ যে বিহিত॥

মাধৱৰ বচনক ধনঞ্জয় শুনি।

প্ৰশংসিতে লাগিলেক আপনা আপুনি॥ ২৪৪॥

অৰ্জ্জুন বদতি দাদা শুনা যুধিষ্ঠিৰ।

আমাৰ সমান কোন আছে মহাবীৰ॥

এক দেৱ মহেশ্বৰ শঙ্কৰত বিনে।

মোৰ সম বলীয়াৰ নাহি ত্ৰিভুবনে॥ ২৪৫॥

যদি আজ্ঞা কৰা দেখা মোৰ বল কেনে।

সুৰাসুৰ বিনাশ কৰিব এতিক্ষণে॥

বাসুকী সদৃশ ভুজ ইহাৰ বলত।

দিগ্ বিজয়ক মই দেখি তৃণৱৎ॥ ২৪৬॥

যদি আজ্ঞা কৰাঁ দাদা জিনো দিগপাল।

কোনে সহিবেক মোৰ বাহুৰ আস্ফাল॥

		 এই পৃষ্ঠাটো শেষবাৰৰ কাৰণে ৫ মে' ২০২০ তাৰিখে ০০:০৮ বজাত সলনি কৰা হৈছিল।
	লিখনিসমূহ ক্ৰিয়েটিভ কমন্স এট্ৰিবিউশ্যন/শ্বেয়াৰ-এলাইক অনুজ্ঞাপত্ৰৰ আওতাভুক্ত;
ইয়াৰ লগত অন্য পদো প্ৰযোজ্য হ’ব পাৰে।
ব্যৱহাৰৰ চৰ্তাৱলীত বিস্তাৰিত ভাবে চাওক।

